
DISSERTATIO MEDICA 
/ 

\ ^ • 

INAUGURA LIS 
f 

' * ■ * 

I 

DE- 

,SCORBUTO. 

Quoniam In omni, regione, ubi merca¬ 

turam colunt incolae, fle fpeciali modo 
f ’ 

in hac noftra Infula, deliciis vit^ induftria fua 

paratis large et merito fruente, artem noftram 

exercentes, animos fuos ad falutem nautarum, 

quorum inftrumento, rebus profperis domi 

potimur, attendere decet. , : , 

Ideo 
4 

A 



-2 DISSERTATIO MEDICA 

Ideo cum nullum exiflit malum fociis nava¬ 

libus fcorbuto perniciofius, fpes mihi in animo 

eft, me hunc morbum pro diflertationis medi¬ 

cae inauguralis materia lelegifle, non indeco¬ 

rum vifum fore. 

DEFINITIO MORBI, 

!■ ■ 
/ 

Mihi liceat, caraderem fequentem ex Symp- 

tomatologia Homii * noftri eximii excerpere. 

Defatigatio poft motum infolita, dolor muf- 

culorum omnium, fpiritus male olens, de- 

nudatio et vacillatio dentium, gingivae laxae 

et tumidae, orthopnaea et haemorrhagia a 

variis locis.” 
I 

I 

V 
\ 

r 

. HISTORIA MOHBL 

Utrum, necne, antiquis hicce morbus notusr 

fuit, adhuc fub judice eft. 

Friendiu^. 

* Vid. Principia Medicinae. 

Friendius in Hiftoria Medicinae fua, vult, 

medicos attentionem fuani ad hunc morbum 

initio faeculi decimi fexti primo dedifle, dum 

Milmanus e contra cum aliis contendit, fcor- 

butum ' patri etiam medicinae innotuifle, ut 

ex fcriptis fuis patet. 

Certum eft, fecundum fententiam audorum 
4 

medicorum haud parvi nominis, plurima ligna 

fcorbuti ab Hyppocrate notari, fed ubique 

atra bilis pro caufa, et fplenis intumefcentia 

pro fymptomate'morbi de quo hic agitur pa- 

thognomonico recenfentur, 'et morbi aliorum 

vifcerum abdominalium cum eo confunduntur. 

Noftro tempore haec phaenomena raro in fcor- 

buticis apparent; ergo nuperi aliqui, hunc 

morbum antiquis notum fuilTe, negant. Cum 

celeb. Van Swieten facile crederem, fcof- 

butum antiquis notuin fuifle, fed ob navigatio¬ 

nes contradiores, non tantum neque tam faepe 

inter illos faevilTe. 

Varias 

Varias ejus diftindliones, in calidum, et fri¬ 

gidum, praetereo ^ utpote nullum alium pa¬ 

rentem, praeter male fundatam opinionem, ag- 
\ 

nofcunt. 
\ 

I'. 

Socias navalesj qui inter navigandum per 
m 

longum tempus cibo ex frugibus confedlo pri¬ 

vantur, pr^cipue adoritur^ 

Audores medici quidam afferunt, fcorbu- 

tum,'maerori indulgentes, fedentarios, et po¬ 

pulos feptentrionales (qui diaeta ex vegetabili¬ 

bus parca'utuntur) invadere ; fed ubi de caufa 

proxima agendum erit, probari cpnabimur, 

materiam vegetabilem deficientem hujufce 

morbi pro fola caufa proxima exiflere* 

Moeflitia,,quae in populos feptentrionales im- 
I 

perium plenius exercet, verefimiliter corpus 
• \ 

humanum fcorbuto proclive reddit. 
I 

XuLLENUS in Synopfi fua Nofologiie Me¬ 

thodicae, Scorbutum in tria fladia dividit; 

^ nempe 

I 

nempe incipientem, crefcentem, et, invetera- 
' • 

tum. 

Color oris luridus, cum faciei intumefcentia 

aliqua, et fenfu lalStudinis infolito poft motum, 

fcorbutum altare indicat; non longo poli tem¬ 

pore gingivae pruriunt, intumefcunt, fpon- 

giofae fiunt, et preflae fanguinem facilRme e- 

mittunt. 
> 

Crefcente morbo, accedunt" rigor articu- 
« 

lorum, fpiritus male olens, denudatio et vacil¬ 

latio dentium, dolores mufculorum omnium, 

orthopnaea, et falivae fluxus infolitus. 

I ^ ' ' ' 

In tertio lladio, feu fcorbuto inveterato, "' 

haemorrhagiae a variis locis, pullulae, ulcera, 

et maculae lividae in gangraenam fiepe termi¬ 

nantes, leipothymia, et gangraena alicujus vif- 

• ceris aliquando fuperveniente, extremum fpi- 
i 

ritum edit aeger. 

Haec 

1 

HiEc funt fcorbuti ligna, ubi gradatim (iit 
♦ 

in CuLLENi ftadiis, quorum fiipra mentionem 

fecimus) procedit; fed jam recenlita ligna 

aliquando majori vi impetum faciunt, et mor¬ 

bus ad fummum malignitatis brevi pervenit. 

r ' C A U S M. 
V 

t 

Scorbutus non a contagio fpecilico oritur; 

nam in exemplis a Lindio, Van Swieten, et 

Bosquillon (in commentariis fuis in Culleni 

Praxin medicam), citatis, nautae, qui ex eo¬ 

dem poculo liquores hauferunt, et in eodem cu¬ 

bili requierunt, ac focii hoc malo laborantes, 

fcorbuto penitus immunes evaferunt. 

* 

N 

Jn oppidis obfidione cindlis, tefle aucflore om¬ 

ni fide digno, (Van Swieten fcil.) morbus de 

quo agitur milites praelidiarios invalic; fed ab 

eodem audore obfervatur, hoc potius tribui 

inopiae 

s 

- t 

inopiae plantarum recentium, quam diaetae ex 

vegetabilibus parcae et parum nutrienti. 

Alias res, nempe frigus, humiditatem, et 

temperamentum melancholicum humanum cor- 
t 

pus ad fcorbutum proclive reddere, lubenter 

concedam ; fed nequaquam mihi videtur, de- 

fcriptionem ullam in fcriptis medicis fatis ac¬ 

curatam exiftere, fcorbuti terreftris, qui a diaeta 

ex frugibus parca et tenui originem fuam dux¬ 

it, ut ab aliis morbis rite diftingui poffit. Et 

certe, tempore Sydenhami noftri, ne pudula ■ 

quidem fuper frontem erumperet, quin pro lig¬ 

no fcorbutico habebatur. 

Nequaquam conflat, aera maritimum, defec¬ 

tu frugum non concurrente, hunc morbum un¬ 

quam induxiffe ; et aera terrellrem fcofbuto ve¬ 

nienti non occurrere, probat exemplum a Do- 

NALDo Monro citatum, ubi textor ex parte 

Londini Spitalfields dida, vidu animali tene¬ 

ris ab annis folura ufus, frugibus ab eo in odio 

habitis^. 

habitis, ad aetatis fuae annum circiter trigefl^ 

mum ^quintum fcorbuto correptus fuit, et ope 

diaetae ex frugibus et acidis confed^e convaluit. 

% 

Multorum annorum experientia, et audlorum 

haud parvi nominis audloritate, conflat, et in¬ 

ter plerofque Apollineam artem nunc exer-, 

centes convenit, inopiam materiae vegetabilis 

hunc morbum inducere; praefertim quando 

caufie remotae, utpote frigus, humiditas, ani¬ 

mus demiffus, et habitudo .corporis cachedlica, 

cum ea conjunguntur ; nam revera in jnedico- 

runi fcriptis nullum adefl exemplum confirma¬ 

tum, ubi hicce morbus inter populos, qui ex 

plantis recentibus majorem nutrimenti fui par¬ 

tem traxerunt, graffabatur. Dum e contra, 

hodierna et fatalis experientia nos certiores fa¬ 

cit, fcorbutum fere femper, oriri in^ his cafibus, 
. \ ■ 

\ ’ 

ubi homines (ficut nautae per aequora navi¬ 

gantes) per longum tempus frudiibus orbati, 

vidu animali fefe aluerunt. 

His I 

His politis fat erit noftro propolito, naturam 

fru-fluum (quatenus illa nobis nota Iit) expone¬ 

re. Conflat ab experimentis Fourcroy et La- 

volsiER omnia vegetabilia ex tribus elementis 

formari, oxygenio fcil. hydrogenio, et car¬ 

bone, ita inter fe conjuncflis ut femper aequili¬ 

brium confervetur juflum, dummodo temperi- 
I 

es modica Iit; at li paululum augeatur cnlor, 

deftruitur prorfus hoc connubium, et elemen-. 

ta varie inter fe conjundla, fubflantias novas 

prioribus ex toto diflimiles, gignunt. 

r' 

Carbo et hydrogenium conjunda oleum for¬ 

mant, et oxygenium, magna faltem ex parte, 

per vafa laclea abforbetur. 

Probatur per experimenta ingenioli Edmun- 

Di Goodwin hujufce almae academiae alumni, 

(qui in diflertatione fua inaugurali experimen- 
^ \ 

ta ab eo inflituta enarrat) fanguinem venofum 

colorem floridum adipifci abforptione (per 

pulmones) 
B 

* Vide experimentum quartum. 

pulmones) partis illius atmofphaerae, aeris puri 

didtae. 

Hujufce aeris vitalis bafis oxygenium in nova 

lingua chemica appellatur ; quia ab ejus cum 

aliis fubftantiis conjUndione acida formantur. 

Hoc in regno vegetabili maxime abundans efl j 

cx frugibus autem quae majorem acorem ha- 

bentj hae maximis viribus antifcorbuticis do¬ 

nantur, et revera ad alia remedia in fcorbuto’ 

curando medici noftro tempore nunquam con- 

fugiunt, 

t 

Igitur, quando fanguis feu e vaiis arte chirur¬ 

gica milTus, feu ex divcrlis corporis partibus 

fponte fluens, colorem fufcum exhibet, et .ulce¬ 

ra (quae decurfu morbi faepiflime apparent) li¬ 

vidum eorum colorem poli aliquot dies exuunt, 

et faciem floridam aliquando poft aliquot ho- 
» 

ras, folo vegetabilium recentium ufu induunt ; 

fas efl: concludere defedum oxygenii hunc 

morbum 

morbum inducere, et profedlo hoc fublato 

tollitur fcorbutus. 
/ 

Haec ad caufam proximam, uti vocatur, no- 

llri * morbi tradendam, quae methodo medendi 

fatis conveqiat, noftro propofito hujus almae a- 
\ 

cademiae legibus obfequendi, forfan fufficerent. 
p 

4 

Sed cum a viris celeb. aliae opiniones de 

caufa fcorbuti prolatae fint, quafdam ex iis ex« 

ponere, et quantum in nobis erit refutare co¬ 

nabimur. Medicus peritus Macbride * con¬ 

tendit, fermentationem ad cibum concoquen¬ 

dum necelTariam efle, et hoc modo aera fixum 

(vinculum corporum primarium) in ventricu¬ 

lo humano extricari, et omnia vafa fanguinem 

vehentia penetrare et putredini occurrere.. 

Sed fi quando, cibi faliti vel fumo indurati 
t 

ingerantur, tunc ob ftatum organorum quae 

concodioni inferviunt malefanum, vel ob na¬ 

turam cibi ipfius indurati, folutione et fermen- 

tation^ 

• Vide Macbride’s Efiays. 

tatione alimentorum impeditis, hicce aer non 

extricatur, fluida in putredinem ruunt, et fcor- 

butus inducitur. 
\. ' 

Fermentatio certe accidit in experimentis 

extra corpus fadis, fed nullum indicium fer- 

,mentationis in vivo et fano corpore poft paftum 

habemus ; nam rudus acidi flatum veptriculi 

male fanum indicant, et merito a Culleno pro 

ligno dyfpepfiae in nofologia fua method. no¬ 

tantur. Praeterea fecundum opinionem et ex¬ 

perientiam propriam * audoris ingenioli qui 

nuperrime de fcorbuto fcripfit, alimenta lalita 

tantum abfunt a macie inducanda, ut corpus 

obefum reddant. Si, fecundum opiniones Lind 

et Milman, nutrimenti defedus hunc mor¬ 

bum induceret, et fcorbutus ex afFedione par¬ 

tium corporis folidarum primaria penderet, 

dieta ex animalibus lauta, et frigus modico gra¬ 

du corpori applicatum, magno cum frudu ad¬ 

hiberentur; et remedia tonica uti Cort. Per. et 

Chalybeata (quae tam magna vi ad tonum fi- 

bxarum 

* Vide Trotter on Scurvy. 



DE SCORBUTO. ^3 

'. brarum motricium reftituendum pollent) peru¬ 

tilia forent. Sed confenfu omnium medicorum 

vi6lus animalis et frigus fcorbuticis nocent; et 

Cort. Peruv. et Chalybeata fere nunquam in 

hoc morbo, et fi unquam, nullo cura frudlu ex¬ 

hibentur. 

/ 

Hac^theoria nifus, Milmanus aliquam ana¬ 

logiam inter fcorbutum et typhum inftituere 
/ 

molitur. 

- Senfum languoris, laflitudinis, et maculas li¬ 

vidas, quae in fcorbuticis apparent, ad opinio¬ 

nem fuam firmandam adducit; fed duo alia 

phaenomena multo majoris momenti haec mala 

a fe invicem fej ungunt nempe cibi faftidiuni 

et fundlionum animalium ftatus male fanus, 

quae typhum nunquam non comitantur, dum 

in fcorbuto fenforii fundfiones ne'minime qui¬ 

dem turbantur, et multo majorem alimentorum 

vim, quam in ftatu fuo fano devorat aeger. 

Denique, 

Denique, in arte fua exercenda medicum 

fgepe oportet, plus fidei empeiriae felici, quam 

theoria utcunque ingeniofae, fed experientiae 

adverfanti, praebere. 
I 

Ex fupra didlis, concludere velim, fluida ox- 

ygenio ad flatum fuum fanum neceffario pri¬ 

vata, pofl datum tempus folidas corporis partes 

afficere, et hinc oxygenii defedum pro caufa 

fcorbuti proxima jure haberi polle. 
I 

Diagnosis hujufce morbi nulla difficultate, 

maxima faltem ex parte flipatur. 

Certilfima eft fi deficiente materia vegetabi¬ 

li, adfint defedus virium, fpiritus male olens 

et gingivae tumidae. 

A malo hypochondrico diftinguitur, quia in 

hoc neque gingivae 'tumidae adfunt, neque ul¬ 

cera quae in illo fere femper apparent; a ma¬ 

lo venereo, quia hoc genetalia praecipue, feu 

palatura 

palatum vel tonlillas occupatet quia nullus 

gingivarum tumor in fyphilitide (fine hydrar- 

gyri ufu) in genere accidit. 

$ 
• / 

Urina rubra pro figno fcorbuti 'a Vak 

SwiETEN et aliis recenfetur, fed cum tanl 

multos morbos comitetur, minus redle, ut mihi 

videtur, in diagnofi formanda pro fymptomate 

hujus morbi pathognomonico, annotatur. A 

diabete dignofcitur, quia in hac adeft fluxus 

urinae multo folito copiofior. 

■ 

Prognosis, nifi in fumma corporis debilitate, 

vel diaetae vegetabilis deficientia,’ faufta eft* 

In adolefcentibus ergo, fanatu facilior efl; fcor-' 

butus quam in fenibus, ubi faepe terminari di- 

citur in atrophiam, hydropem, vel paralyfin, 

quae in his difficillime curantur. 

Quo difficilior refpiratio, et quo magis ulce¬ 

rantur gingivae, vel' maculae nigrefcunt, eo 

femper fadvior morbus. 

Ut 

“'Ut hanc dilTertationem ad 'finem perdu¬ 

camus^ nobis reflat, remedia qucC ad noftri 

morbi curationem maxime valeant, recenfere. 

METHODUS MEDENDI. 

Cum morbus de quo hic tradatur praecipue 

focios navales invadit, meum efl indicare quo¬ 

modo venienti occurramus morbo, et poftea 

quae Iit ratio Huic morbo medendi. 
ii- 

\ 

Imprimis necefle efl, ut navis pura fervetur, 

et ut munditia idonea apud nautas obfervetur. 

i 

Ex fupra didis patet, frigus et humiditategi 

ebrpus ad fcorbutum proclive reddere ; ergo 

quantum in nobis efl, contra haec incommoda 

nautas noflrqs permunire oportet. Hoc con- 

filium abfolvi potefl ufu indufii lanei, publico 

fumptu empti; praefertim fi praefedi navales 
/ 

curent, ut omnia quam maxime commoda lin¬ 

gulis reddantur. Hilaritas enim in mente 

nafeitur, 
I. ' 

nafcitur, dum libera per fuperficiem corporis 

perfpiratio eft ; fed e contra, gravitatis in pec¬ 

tore fenfus et animus demiflus, excretione per 

cutem impedita, percipiuntur. ^ 

In fervitio domellico quarta pars cibi ani¬ 

malis, et in fervitio peregrino tertia pars ab- 

ftrahi poteft, dum loco ejus pifa coda quotidie 

a nautis comedi poffunt. 

t 

Caulis ut a' Germanicis preparatus, et ab iis 

So7^r Kroui, didlus, commeatus maritimi par¬ 

tem femper formare debet. Hoc magno cum 
^ jf. 

beneficio, dum mundum circumnavigaverint 

utebantur focii prccfedi Cook. 

Cum cerevifia tenuis comparari pofiit, quod 

nunquam neligi debet, librae duas fingulis 
f 

nautis quotidie dentur; hac deficiente, liquores 

fpirituofi (parva quantitate) aqua, paululo fac^- 
I • 

chari et cremoris' tartari ad gratam aciditatem 

admifii, in potum punch didum optime confi- 

C ciantur, 

ciantur, et nautis faepius indies potui dentur ; 

ergo idoneum erit pulveris cryflallorum tartari 

parvam cillam inter commeatum maritimum 

recenfere. 

Acatum et fnccus limonum et aurantiorum 

libera manu dillribui debent, cum aqua et fae- - 

charo admillum, acetum liquorem gratum le- 

tnonade ditium format, qui ad preventionem et 

fanationem fcorbuti aeque utilis elt. Vinum in 

hifce regionibus nimis magno pretio venit, ergo 

nautis etiam quando fcorbuto laborant large 

adminillrari non potell, fed pro gargarifmo 

optimo cum fru6lu adhiberi potell. 

Frudlus recentes in portu, publico fumptu 

emantur, et nautis praefertim fcorbuticis dillri- 

buantur; nam aequum ell, patriam, faluti 

quam pro illa filii fui amiferint recuperandae, 

maternam curam impendere. 

f 
V 

' Vafa, in quibus continetur aqua, ex ligno 

iicco et vetere formari debent) hoc enim ad 

fanitateni 

fanitatem aquae fervandam conducit. Si haec 

inter navigandum forte deficiat, aqua marina 

lento calore diftilletur, et poftea pura fine fale 

admifto evadit; ante bibendum.per aliquot 

tempus in vafis apertis adtioni aeris atmo- 

fpherici objiciatur. 

* Remedium fequens a Tissof laudatum ad 
/ 

ulcera gingivarum fananda adhiberi poteft, 

Meli, rofar. jfs. 
« 

Spir. fal. marin. gtt. xx. M, 
0 

-quo imbibatur linteolum faepius in die gingivis 

applicandum. 

Remedia jam enumerata ad unum omnia 

vires fuas, ad oxygenium quod continent, de¬ 

bent. 

‘Ingeniofus Beddoes infpirationem aeris 

oxygenici ad fcorbutum curandum fuadet. 
4 

Nullus 
♦ Vid. Avis au peuple. 

Nullus dubito, quin machina pneumatica ad 

hoc propolituni inftituta,^ maxima beneficia 

humano generi inferre poffit, et morbum de 

quo hic agitur non folum, fed aliud, adhuc 

funeftius et eheu ! immedicabile malum, brevi - 

tempore folerti hpminum ingenio cedendum 

fore. Haec inftitutio duobus patronis celeb. 

gaudet; unus chemicorum nulli fecundus, 

alter medicus fagax, quorum ' praecepta alta 

mente repofta mihi femper'manebunt. ^ 
i 

Si agri, malo per longvim tempus.perflante, 

atrophia, hydrope aut paralyfi afficiantur, re¬ 

media qua adverfus hos morbos pollent, et 

alio recenfentur, exhiberi poffunt. & ; ^ 

i 

Morbi a me nunquam vifi hiftoriain tradere 

et remedia qua adverfus illum maxime pol¬ 

lent recenfere, conatus fum j nulla fpe vana 

evedus, aliquid novi proferendi, fed fententias 

medicorum qui de fcorbuto bene tradaveruht,. 

' enumerare. 

FINI S. 


